ՀՀ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ ՏԵՂԵԿԱՆՔ

«1992 թվականի մայիսի 15-ի Հավաքական անվտանգության մասին պայմանագրի մասնակից պետությունների միջև ռազմատեխնիկական համագործակցության հիմնական սկզբունքների մասին համաձայնագրի մեջ փոփոխություններ կատարելու մասին» չորրորդ արձանագրության վավերացման նպատակահարմարության վերաբերյալ


Արձանագրությունն ստորագրվել է կարևորելով 2000 թվականի հունիսի 20-ին ստորագրված` 1992 թվականի մայիսի 15-ի Հավաքական անվտանգության մասին պայմանագրի մասնակից պետությունների միջև ռազմատեխնիկական համագործակցության հիմնական սկզբունքների մասին համաձայնագրի իրագործման մեխանիզմների կատարելագործման անհրաժեշտությունը:


Արձանագրությունն ստորագրվել է 2017 թվականի նոյեմբերի 30-ին Մինսկում: 

Արձանագրությամբ նախատեսվում է դյուրացնել Կողմերի ազգային զինված ուժերի, այլ զորքերի, զինվորական կազմավորումների, իրավապահ մարմինների և հատուկ ծառայությունների սպառազինության և ռազմական տեխնիկայի` այդ թվում արտոնյալ պայմաններով, ձեռք բերումն, ինչպես նաև ձեռք բերման մեխանիզմը:

Արձանագրության վավերացումը հնարավորություն է ընձեռում Հայաստանի Հանրապետության ազգային զինված ուժերը, այլ զորքերը, զինվորական կազմավորումները, իրավապահ մարմինները, հատուկ ծառայությունները և զորքերի (ուժերի) տարածաշրջանային խմբավորումները սպառազինելու և ռազմական տեխնիկա ձեռք բերելու ընթացքում հետևել գնագոյացմանը, ինչպես նաև սպառազինությունն և ռազմական տեխնիկան ձեռք բերել մատակարարող Կողմի` ինչպես սեփական ազգային զինված ուժերի համար գնագոյացումը կարգավորող օրենսդրությանը համապատասխան:


Արձանագրությամբ լրացում և փոփոխություն է կատարվում Համաձայնագրի 2-րդ հոդվածում: 

Արձանագրությամբ կատարվող փոփոխությունների նպատակն է հստակեցնել և ավելի դյուրին դարձնել Համաձայնագրի իրագործումը: 

Հաշվի առնելով վերոնշյալը, նաև այն, որ Համաձայնագրով նախատեսված է փոփոխությունների մասին արձանագրությունները պետք է ուժի մեջ մտնեն նույն ընթացակարգով /ԱԺ վավերացմամբ/, պաշտպանության նախարարությունը նպատակահարմար է համարում սկսել Արձանագրության վավերացման նպատակով սահմանված ընթացակարգերը:

ՀՀ պաշտպանության նախարար

